
Patas Dowriq Puurung

Patas dowriqg puurug o pnskraya knkla rudan Truku shiyaw, kiya o
malu sun ka pnskraya nii, patas nii 0 gaga tunun gabang hiya kana, mgay
malu utux quri kndsan Truku, duri ni plkusun dha ka patas o malu utux, saw
nii pgkla kana lagi Truku.

Nigan bi knkla Imnglung quri bnegluban ida nnigan ka pusu rudan
Truku, kingal o puurung, muda uyas na kuyuh ga mshjil o saw manu
pnsnakan seejiq ka ga mshjil kuyuh. Embahang uyas puurung ka rudan
sbiyaw, kika klaun dha ka ina o ga mshjil lagi kuyuh aji uri o lagi snaw.
Nasi bhangan ka uyas puurung o “ Ngiyaq! Ngiyaq! ” msa o ga mshil laqi
kuyuh ka kuyuh gaga. Nasi bhangan ka uyas puurung o “ Qur! Qur ” msa o
ga mshil lagi snaw ka kuyuh gaga. saw nii ka kari rudan ta shiyaw.

Puurung o mlatat keeman ka dhiya, empplaiq bi ni mnegsesu bi, kinga
bi nanak na o nigan bi tunux, knkla Imnglung ni empplaiq bi. kndsan Truku
sbiyaw o smkuxul bi kmeuruy mneudus ni hmnru llingay nigan saw
ptglahang dha quri seejig, rmabang balay ka quri qgbhni, paamsapuh ka

hnigan dha, iya bi sblaqi gmita ka saw pniyahan pgkla, aji hmut miyah

seiyax ka nii. Uyas gbhni mrmul, miyah euyas keeman “ em! em! ” ka
mrmul o empshjil ka kuyuh da.

Miyah meuyas ka gbhni skaya keeman msa “ T! waq T! waq ” o nigan
mha mgdurug kingal lagi rbnaw ka alang nii. Manu saw kiya knkla
Imnglung pusu rudan ta shiyaw o paah uyas puurug klaun dha pnseanak
seejiq ka lagi rbnaw o snaw aji uri o kuyuh.

Sun ta ha gmita ka mneudus bbuyu ni rudan Truukuu sbiyaw ka kndsan
dha o mgdhug bi ni ini hmut tealax paah taxa dha saw nii mgdhug
pnegluban dha. Duma gbhni o maamsapuuh gmita kuyuh ga mshjil.

Puurung o pruway gnseejiqg lagi rbnaw ga nbuyas mshil bubu. Qbhni
Mrmul o pruway tmgsa kuyuh ga mshjil. Qbhni tuwaq skiya keeman o
pwruway tngsa mha nigan grasan strungun dha lagi rbnaw ruwan sapah.

Saw nii rudan Truuku mniq kska dgiyaq sbiyaw o lala balay saw
sklwiun kndsan dha, saw bi sndamat ka kndsan dha saw nii, mniq ta breenux

alang saying do ungat ka saw nii malu bi kndsan da.

